
GOUVÈNÈ CUOMO ANONSE $1.6 MILYON NAN PWOJÈ AMELYORASYON BARAJ NY WORK TOUPATOU 

NAN ETA A  

 

Pwojè yo Pral Ede Kontwole Inondasyon epi Fè New York Vin Pi Rezistan 

 

Gouvènè Andrew M. Cuomo jodi a te anonse $1.6 milyon nan amelyorasyon baraj nan uit pwojè NY 

Works ki pral ede kontwole inondasyon epi fè Eta New York vin pi rezistan nan siklòn. 

 

“Atravè pwogram NY Works la, n ap fè envestisman enpòtan anpil pou kreye dyòb epi konstwi yon New 

York pi solid ak pi rezistan,” te deklare Gouvènè Cuomo. “Pwojè sa yo pral evalye baraj ki egziste deja 

atravè Eta a, pou ede kontwole nivo dlo, anpeche inondasyon epi pou fini, garanti plis sekirite nan 

kominote yo.”  

 

Pwojè yo, kap fèt nan rejyon atravè eta a, gen ladan yo de lòd egzekisyon ki soti nan Department of 

Environmental Conservation (DEC) (Depatman Pwoteksyon Anviwònman) ak State Office of General 

Services (OGS) (Biwo Sèvis Jeneral Eta a), ak sis lòd egzekisyon ki soti nan DEC ak Dormitory Authority of 

the State of New York (DASNY) (Administrasyon Dòtwa Eta New York). 

 

Men kèk nan travay espesyal ki dwe fèt: monte wotè kèk baraj pou ogmante kapasite estokaj dlo tanpèt 

yo; ranfòse epi debleye ak ranbleye dig yo; enstale wòch pwoteksyon pou kontwole ewozyon; agrandi 

kanalizasyon epi ajoute oswa repare vàn sòti yo. 

 

Komisyonè DEC a, Joe Martens, te di konsa, “Pwogram NY Works Gouvènè Cuomo a bay bourad lajan 

pou pwojè ki enpòtan anpil pou amelyorasyon baraj New York ak enfrastrikti kap kontwòle inondasyon 

pou pwoteje kominote atravè eta a. Jan pwojè sa yo montre li, travay esansyèl ap fèt pou amelyore 

entegrite baraj yo epi amelyore kontwòl inondasyon pou ede fè Eta New York ak kominote li yo vin pi 

rezistan nan siklòn.” 

 

Amelyorasyon pral fèt mwa sa nan baraj annapre yo:  

• Taylor Pond Dam, Vil Black Brook, Konte Clinton - $943.400: Murnane Building Contractors 

(DEC/OGS). Travay yo gen ladan yo monte wotè baraj la pou estoke plis dlo tanpèt, ajoute 

kanalizasyon pou fuit epi enstalasyon wòch pwoteksyon. Travay yo pwograme pou yo kòmanse 

mwa sa. 

• Marcell Rothe Dam, Vil Kent, Konte Putnam -- $271.443: Arold Construction Company 

(DEC/OGS). Travay yo gen ladan yo rekonstwiksyon estrikti tiyo sòti pou repare nivo dlo istorik 

yo, ajoute materyèl dig siplemantè pou amelyore estabilite baraj la, agrandi tiyo sòti yo epi bay 

yon devèswa oksilyè pou ekoulman. Travay yo pwograme pou yo fini mwa sa.  

• Papish Pond Dam, Vil Cincinnatus, Konte Cortland -- $221.565: R&S Associates General 

Contractors Inc. (DEC/DASNY). Travay yo gen ladan yo ranplasman estrikti tiyo sòti ki la deja, ak 

plasman materyèl dig pou amelyore estabilite baraj la. Travay yo pwograme pou yo kòmanse 

mwa sa.  

 

DEC te fini travay reparasyon fen lane pase nan baraj annapre yo: 

• Lens Lake Dam – Vil Stony Creek, Konte Warren - $8.172 pou repare ewozyon ak repentire 

ranp 

 

• Palmer Pond Dam – Vil Moriah, Konte Essex - $46.173 pou retire vejetasyon sou dig, repentire 

vav ak ranp, repare fwit. 

 

• Waneta Lake Dam – Vil Rockland, Konte Sullivan - $18.619 pou retire debri ki te bloke 

devèswa. 

 

• Howard Jeffery Dam – Vil North Norwich, Konte Chenango - $49.558 pou repare estrikti 

rabatman, ewozyon ak defonsman dig.  

 

• Jackson Pond Dam –Vil Pharsalia, Konte Chenango - $48.690 pou repare baryè rabatman, 

ewozyon ak defonsman dig.  

